
Fuq fuq...
dwar bidu ta’ prattiċi forensiċi f ’Malta

mis-Surġent-Maġġur 1133 Joseph Borg - Kwartieri Ġenerali

L-ewwel indikazzjoni ta’ prattiċi forensiċi fi ħdan il-Korp tal-Pulizija ta’ Malta, imur lura fl-1931.  Id-Deputat 
Kummissarju, is-Sur Joseph Axisa (ftit wara Kummissarju) kien ta struzzjonijiet permezz ta’ ċirkulari datata 
14.10.1931 sabiex meta waqt investigazzjoni jiġu nnotati marki tas-swaba’ fil-post tad-delitt, għandhom jinfur-
maw u jindikawhom lil Criminal Investigation Department sabiex jinġabru minnhom stess. Sa ftit qabel dan 
id-dipartiment kien imwaqqaf mill-Kummissarju Claude Duncan u fl-1917 kien għadu jissejjaħ id-Detective 
Office. 

Il-laboratorju tal-fotografija kien ukoll beda jagħmel parti mid-Dipartiment tal-Investigazzjoni Kriminali fis-
snin ħamsin. Kien hemm sezzjoni tal-fotografija fi ħdan il-Korp; li ma nistgħux ngħidu li kienet tagħmel xogħol 
forensiku.

L-ewwel Laboratorju Forensiku f ’Malta kien waqqfu l-Gvern fis-snin ħamsin.  L-ewwel Direttur tiegħu kien 
is-Sur Wilfred Flores.

Lejn l-aħħar tas-snin ħamsin, il-Pulizija Maltija kienet bagħtet xi membri tagħha l-Ingilterra għal taħriġ foren-
siku. Dawn kienu fost l-ewwel membri li marru barra għal taħriġ forensiku.

Din ix-xjenza forensika f ’Malta nistgħu ngħidu li żviluppat jew tat il-bidu tagħha wara l-qtil li kien sar magħruf 
bħala ‘tat-Torri tal-Għallies’ fi Frar tal-1955. Meta kien ġie maqtul Toninu Aquilina ta’ 35 sena, b’tir f ’għonqu 
sparat minn arma awtomatika. Aquilina kien impjegat mal-Malta Millers Association u s-soltu kien jagħmel 
depożiti tal-flus tal-kumpanija l-bank. George Terreni, impjegat tan-National Bank of Malta ġewwa l-Belt Val-
letta, kien ġie arrestat fuq suspetti u mressaq il-qorti żmien wara fuq provi ċirkustanzjali; minħabba li sa dak 
iż-żmien l-għodda forensika f ’Malta kienet qajla effiċjenti jew teżisti.

Kien il-Perit Dom Mintoff, Prim Ministru ta’ dak iż-żmien li kien talab lil Scotland Yard sabiex jgħinu lill-Pulizija 
Maltija fl-investigazzjoni ta’ dan id-delitt; li m'għandniex xi ngħidu kien kexkex lill-Gżejjer Maltin. Il-Pulizija 
Maltija xejn ma kienet attrezzata u ppreparata sabiex issolvi każijiet kriminali ta’ din ix-xeħta. Għaldaqstant 
b'Notifikazzjoni tal-Gvern nru. 266/1955 kienu ġew ingaġġati temporanjament fil-Korp tal-Pulizija ta’ Malta, 
żewġ uffiċjali investigattivi minn Scotland Yard 
b'esperjenza vasta f ’din it-tip ta’ kriminalità. 
Is-Supretendent Albert V. Griffin u l-Ispettur 
Henry Pugh ħadu d-direzzjoni u t-tmexxija ta’ 
din l-investigazzjoni. Wara dawn l-investigazz-
jonijiet, l-imsemmi George Tirreni kien tressaq 
il-qorti u wara li għadda ġuri kien instab ħati bi 
tmien voti kontra wieħed u ngħata sentenza ta’ 
għomor il-ħabs.

Lejn is-snin sebgħin, kif ukoll f ’diversi okkażjonijiet oħra bejn it-tmeninijiet u d-disgħinijiet, il-Pulizija Malt-
ija kellha wkoll offerti mill-Gvern Federali tal-Ġermanja sabiex tibgħat membri minn tagħha għal taħriġ fuq 
dan il-qasam ma’ esperti Ġermaniżi, ġewwa laboratorji li kienu attrezzati bl-aqwa teknoloġija f ’dawk iż-

